
Exc.m1 P. D. ARCTURI TABERA ARAOZ
Episcopi Albasitensis (Albacete)

Albaseti, d. 1 septembris an, 1959
Eminentissime Princeps,

Litteris Eminentiae Vestrae ad me datis d. 18 iunii currentis anni,
Prot. I C/59-91, de Concilio Oecumenico proxime celebrando deque
eius praeparatione, et in quibus consilia et vota Episcopotum universae
Ecclesiae rogabantur, responsionem mittere gaudenter propero.
Eminentiae Vestrae et Pontificiae Commissionis Antepraeparatoriae
mea vota modeste, candide ac humillime pandam circa maioris momenti
vel periculi argumenta, quaestiones et negotia quae, meo pauperculo
iudicio, inter alia, in futuro Concilio pertractari ac definiri oporteret.
Quae dicere aut proponere audeam ad quatuor capita praecipua com-
mode reduci possunt:

I. Argumenta theologica et biblica. Theologi et exegetae catholici
periculose haerent dubiis circa aliquas doctrinas fundamentales ad fidem
pertinentes, et ideo ab Ecclesiae magisterio infallibili expostulant lucem.
Aliqua hodie proponuntur et docentur quae, ut videtur, cum veritatibus
fidei et doctrinis Ecclesiae minime congruunt, immo eas etroribus inficere
possunt.

IL. Tuvat etiam quam primum ad aliquas quaestiones morales animo
attendere quae, in conditionibus vitae hodiernae et in actuali statu et
progressu tecnicae biologicae et socialis, enormiter et abnormiter con-
scientias hominum perturbant et commaculant, imo et ordinem a Deo
stabilitum facile pervertunt.

Etiam dicendum esset de quaestionibus quibusdam ad ascesim chri-
stianam et spiritualitatem evangelicam spectantibus in diversis hominum
categoriis et statibus, et ad disciplinam et vitae tenorem tam cleri quam
plebis christianae.

III. Si ad organizationem, ut aiunt, seu structuram Ecclesiae mentem
advertamus, aliqua dicuntur et agitantur inter doctos quae novis tempo-
tum vitaeque humanae conditionibus et necessitatibus vel ex profundiore,
actuosiore et actuali conscientia naturae Ecclesiae, prout Christus Domi-
nus eam intendit, et eius in mundo missione dicunt exoriri: tum quoad

claram determinationem et delimitationem iutium et naturae Hierarchiae,
tum quoad aliqualem reformationem Curiae Supremae Romanae, tum
quoad activitatem missionariam et actionem apostolicam Ecclesiae in
mundo universo, tum, denique, quoad Oecumenismum, ut vocant, seu
unionem Ecclesiarum a catholica unica vera dissidentium.

IV. Aliqua demum vocem magisterii conciliaris in re sacramentaria et
liturgica spectant.

In singulis schedis separatis, commoditati Commissionis Antepraepa-
ratoriae consulens, singulas quaestiones proponere audeo quas unus tan-
tum fidei et Ecclesiae amor mihi sugessit.

Tamen, ut aestimare licet, Concilium oecumenicum ante omnia alia,
argumenta examinare et tractare negotia debuisset quae in schemate trac-
tationis Concilii Vaticani contenta et praeparata, tamen, ob eius inopi-
natam interruptionem, nec disputata nec soluta fuerunt; et insuper argu-
menta examinare, doctrinas statuere et errores profligare quos, inde a
Concilio Vaticano ad nostros usque postremos dies, Summi Pontifices,
mundi et Ecclesiae conditionibus et necessitatibus ac fidei nitori semper
attenti et intenti, magisterio ordinatrio vel sollemnibus Documentis exa-
minarunt, statuerunt et profligarunt: videlicet: Pii IX Enc. Quanta cura
et Syllabus; Leonis X111, Enc. Quod apostolici muneris de socialismo et
communismo, Diuturnum de potestatis origine, Humanum genus de ma-
soneria et sectis secretis, Immortale Dei de christiana Statuum constitu-
tione, Libertas de libertate humana, Rerum novarum de re sociali, Aeter-
ni Patris Filius de restauratione philosophiae christianae; S. Pii X, Enc.
Pascendi de aberrationibus modetnismi; Benedicti XV, Enc. Spiritus Pa-
raclitus quoad normas hermeneuticas; Pii XI, Enc. Quadragesimo anno de
restauratione ordinis socialis, Divini Redemptoris de communismo atheo,
Casti connubii de matrimonio christiano, Divini illius Magistri de chri-
stiana educatione iuventutis; et Pii XII, Enc. Corporis mystici, Divino
afflante de studiis sacrae Scripturae, Mediator Dei de sacra Liturgia, Evan-
gelii praecones et Fidei donum de Missionibus et earum conditionibus, et
praesertim Humani generis de discordia et aberrationibus in rebus reli-
giosis et moralibus.

Dum tempus spectatum celebrationis Concilii Oecumenici feliciter
pervenit, benedictiones laboribus Commissionis designatae toto corde a
Domino adprecor.

Pronus Sacram Purpuram humiliter deosculor Eminentiae Vestrae ac
dev.mum et addictissimum setvum me profiteor.

8 ARCTURUS TABERA ARAOZ
Episcopus Albasitensis

In re biblica

Valde expediret ut Concilium Oecumenicum in aberrationibus dam-
nandis insistiret quas Encyclicae Pascendi, Divino afflante et, praesertim,
Humani generis profligarunt.

In particulari, studio et deliberationibus conciliaribus haec argu-
menta subiicienda essent:

1. Natura et limites inspirationis et inerrantiae S. Scripturae. -

2. Impossibilitas admittendi in auctore sacto sensum humanum er-
rori subiectum, vel sensum humanum sub quo sensus divinus lateat
solus infallibilis.

3. Necessitas et vis magisterii SS. Pontificum et traditionis, praeser-
tim patristicae, ad interpretationem SS. Scripturarum et sensum divinitus
inspiratum detegendum.

4. Possibilitas, vel in casu necessitas, admittendi sensus diversos in
S. Scriptura ut explicari possit, ut aiunt, processus alicuius vetitatis usque
ad eius definitionem tanquam dogma fide divina et catholica credendum.
5. Damnatio errorum qui his nostris diebus serpunt in scholis catho-
licis et irreductibiliter cum doctrina catholica circa historicam composi-
tionem, inetrantiam et inspirationem primorum capitulorum Genesis mi-
nime componi nequeunt,

6. Possibilitas admittendi evolutionismum, et limites in casu statuere
compatibiles cum doctrina et fide catholica: et in particulari quid sen-
tire debet vir catholicus de tribus quaestionibus cum evolutionismo con-
nexis: sc. poligenismus, essentia peccati originalis et creatio directa animae
rationalis.

Quod tam lucide, perspicue et sollemniter in re biblica Pius XII do-
cuerat contra abusus in interpretatione et tractatione S. Scripturae, in his
temporibus esset denuo a Concilio roborandum et definiendum.

Nova dogmata

Non advertitur necessitas, imo nec convenientia aut opportunitas,
veritatem aliquam definiendi in Concilio tanquam dogma fide divina et
catholica credendum, si excipiamus: Maternitatem spiritualem Beatae
Mariae Virginis relate ad genus humanum tum per consensum in Incat-
nationem materne praestitum tum per compassionem in Calvario.

« Catholica Ecclesia, Sancti Spiritus magisterio edocta, eamdem —
Beatam Virginem — tanquam amantissimam Matrem... filialis pietatis af-
fectu prosequi studiosissime semper professa est » (Benedictus XIV, Bul-

la Gloriosae Dominae in Bullavium, 2428); « Ita quidem, ut quae corpore
erat nostri Capitis mater, spiritu facta esset, ob novum doloris gloriaeque
titulum, Eius membrorum omnium mater » (Pius XII, Enc. Corporis
mystici).

Necessitas et vis magisterii et traditionis

Difficile est in statu investigationis theologicae clare determinare
quando conditiones adimplentur requisitae ad infallibilitatem Magisterii
Ss. Pontificum et traditionis, praesertim traditionis patristicae.

Magna tamen interest theologis tam ad orthodoxam et homogeneam
doctrinae catholicae evolutionem quam ad securam expositionem fideli-
bus depositi revelati, et etiam ad errores et aberrationes in futurum dete-
gendas, impugnandas et devitandas.

Hinc expediret ut Concilium in hac re pressius definiret:

1. Necessitatem, genuinam naturam et vim magisterii Ss. Pontificam
ad fidelibus proponendam doctrinam aliquam clare determinatam et rigo-
rose delimitatam tanquam necessario credendam vel tenendam et sensum
Scripturae sacrae auctori sacro divinitus inspiratum.

2. Vim et conditiones quas induere debet traditio patristica ad
dignoscendum quando traditio patristica, seu consensus Patrum, ut testes
fidei ac Doctores authentici, sive in exponendis doctrinis sive in inter-
pretanda S. Scriptura est vera traditio doctrinalis criterium fidei et reve-
lationis.

3. Necessitatem, naturam et vim traditionis et sensus fidelium tan-
quam aliquid vivum in Ecclesia.

Theologia laicatus

Nemo est qui ignoret magnam his diebus adesse attentionem, apud
theologos et catholicos laicos excultiores, ad theologiam laicatus, quam
vocant, valde quidem complexam et periculosam, sed etiam variis ratio-
nibus, eisque magni momenti, cumulatam. Si enim, ex una parte, necessa-
rium est acriter aggredi studium fundamenti biblici, theologici, historici,
iuridici apostolatus laicalis, ut Pius XI edixit; ex alia parte, periculum
errorum proxime latet atque aberrationes quaedam irrepserunt, quas
Pius XII his verbis conquestus est: « Recentibus vero temporibus, hinc
illinc enasci et passim propagari coepta est theologia, ut aiunt laicalis, et
peculiare theologorum laicalium coeptum est genus, qui sui iuris esse
profitentur... Hi suum magisterium distinguunt et quodammodo oppo-
nunt Magisterio Ecclesiae publico; aliquoties, ut suum agendi modum
probent, provocant ad docendi et interpretandi charismata, de quibus in

Novo Testamento, praesertim in Epistolis Paulinis, non semel est sermo,
provocant ad historiam... ». Sed etiam memorare juvat accusationes theo-
logorum protestantium et orientalium contra Ecclesiam catholicam, ob
eius pracsumptam exaggerationem, inde a Concilio Tridentino, iuridismi,
in detrimentum interni elementi, potestatis Capitis Papae et eius Curiae
Romanae, in detrimentum etiam Capitis invisibilis Christi; hierarchismi,
in iacturam iurium et obligationum populi in actione vitali Corporis
Christi. ,
Desiderandum ergo esset ut Concilium hoc argumentum pertractaret
et definiret:

1. Veram doctrinam de sacerdotio reali aut metaphorico fidelium
(S. Th. II1, q. 63, a. 3), de eotumque participatione — et limitibus —
in sacerdotium Christi.

2. Effectum consecratorium Baptismi et Confirmationis relate ad po-
testatem laicorum in Ecclesia, scl. ad potestatem cultualem, regiminis et
magisterii et ad potestatem quam vocant apostolicam et, simul, ex divina
institutione, necessitatem dependentiae, ductus atque vigilantiae S. Hie-
rarchiae; « nullum est enim, in Ecclesia... magisterium quod huic pote-
stati ac vigilantiae subductum sit ».

3. Affirmationem identitatis Ecclesiae hierarchicae et Corporis my-
stici et principia inde exhaurienda ad repellendas calumnias acatholicorum
contta Ecclesiam « romanam ».

Hinc, quod est in votis, resultaret: @) assignatio clata loci et functio-
num quae in Ecclesia eiusque structuratione et actione laicis hominibus
competunt; b) aequa attentio in doctrina et praxi ad duplex elementum quo
Corpus mysticum constat: iuridico et mystico, hierarchia aut sacerdotium
et populus; ¢) aequa etiam ponderatio lectionum quibus Enc. Mystici
Corporis est gravida, praesertim pro his temporibus nostris, in quibus
catholici tanti faciunt apostolatum et sensum solidaritatis inter homines.

Pueri sine baptismo

Unum ex argumentis quod maxime inquietare et angere solet tam
theologos quam fideles, praesertim pios, est, ut omnibus innotescit, sots
lamentabilis puerorum qui sine baptismo decedunt.

Praeter doctrinalem, alios quoque aspectus in se continet quaestio,
maximi quidem momenti: moralem scilicet, practicum et apostolicum, ad
sttuendam nempe animis sollicitudinem et curam pro mundo infideli et
afi acuendum atque firmandum humanae necessitudinis vinculum, solida-
titatem, ut dicunt, fidelium hominum cum mundo infideli.

Doctrina communis theologorum et Documenta magisterii ecclesia-

stici de necessitate baptismi ad salvationem, post promulgatum Evange-
lium, anceps relinquitur in extremis argumentationis partibus et propo-
sita argumenta fortassis denuo pensanda essent, et examini theologorum
subicienda, ad lucem redemptionis et voluntatis salvificae Dei relate ad
puetos, qui sine baptismate decesserunt.

De Ecclesia atque Statu

Attentis temporum condicionibus et doctrinis quorumdam magni
nominis scriptorum catholicorum; attentis quoque opinionum et senten-
tiarum fervore in pluribus nationibus, olim catholicis, et idearum confu-
sione atque perturbatione in re tam gravi, plurimorum catholicorum, et
praesertim Maritain asseclarum, qui totis viribus obligationem confessio-
nalitatis, ut ita dicam, in statibus negant et impugnant, imo buccis crepi-
tantibus conclamant, Statum laicum seu laicizantem, ut aiunt, non conse-
quenter et in hypothesi, sed etiam in linea principiorum esse normalem
condicionem, imo scopum attingendum et definitum atque perfectum
schema in abstracto; vel exigentiam quamdam genuinae et purissimae doc-
trinae evangelicae (Mzh. 22, 21); vel unam agendi rationem quae cum
libertate fidei atque conscientiae concordat et conciliari potest; vel, de-
nique, in praxim reductionem cuiusdam postulatus christiani, in examen
forsan revocandae essent duae illae condemnationes Syllabi Pii IX (Denz.
nn. 55 et 88), usque ad praesens ab omnibus theologis acceptae tamquam
doctrina catholica, in innumeris aliis sollemnibus documentis Magiste-
rii contentis.

Oecumenismus

Relate ad Oecumenismum, Concilium — merito, Deus faxit, Conci-
lium unionis Ecclesiarum vocandum — vias sternere animosque parate
tptis viribus studere debet, ad huiusmodi unionem in futurum consequen-
dam, forsan hodie adhuc utopicam.

Concilium, ni fallor, huic nobili adspirationi et omnium in Christo
ctedentium ferventi desiderio efficacissime cooperabitur, his mediis ad-
hibitis:

1. Sollemni affirmatione conscientiae Fcclesiae catholicae ipsam esse
unicam veram Ecclesiam Christi, sanctam, perennem, indeficientem, apo-
stolicam. Ideo unionem fieri non posse, nisi per reincorporationem cete-
rarum ecclesiarum dissidentium.

2. Sollemni item proclamatione sincerae et ardentissimae voluntatis
quam Ecclesia habet, ut omnes qui in Christum credunt et Christum




EPISCOPUS ALBASITENSIS 119

amant cito adunentut, sed hoc nullo modo fieri posse cum detrimento
aut macula depositi fidei christianae eius custodiae commendati.

3. Invitatione instantissima atque amoris materni plena, in qua con-
stet Fcclesiae sinceram intentionem dialogi et intelligentiae in his omni-
bus rebus quae essentiale constitutivum Ecclesiae verae non sint, ex
voluntate divini Fundatoris.

4. Tnvitatione omnibus fidelibus facta ad orationem, sacrificium et
catitatem pro fratribus separatis, ut quam citissime fiat unum ovile sub
uno Pastore.

5. Organismi seu Institutionis alicuius creatione, cui proprium erit
cum auctoritate et competentia, modo tamen praecise determinando, oecu-
menismum non catholicum sequi eique studere, cum communitatibus
non catholicis confetre et cum eis conversationes et contactus assidue
habere, sub ductu et oboedientia sanctae Sedis.

6. Creatione facultatum Oecumenismi in Universitatibus catholicis,
ad studium comparatum Ecclesiarum christianarum instituendum et, in
genere, nihil intentatum relinquendo, in ordine intellectuali, ad cognitio-
nem problematum unionis.

In re morali

Prae primis necessatium videtur, in hac summa ac praeclara occa-
sione, populum christianum ad bonam frugem compellere, illum ad
maiorem vitae austeritatem invitare et ad resistentiam impavide oppo-
nendam putrido materialismo in moribus, qui mundum universum inva-
dere minitatut et conceptum vitae evangelicum atque urgentiam vocationis
christianae « ad configurationem mortis Eius » deformare ac penitus
evertere in dies conatur.,

Urget praeterea animum attendere ad mores qui, non tantum inter
acatholicas, sed etiam inter catholicas gentes, sensum honestatis, imo otdi-
nem divinum deturbant et pervertunt. '

1. In primis, et praecipue, natalitatis voluntaria limitatio (birth
Control), quae vere lapis offensionis pro familiis christianis dici potest,
magnum crimen quod divexat et angit mundum atque conscientias et una
ex causis praecipuis deschristianizationis et apostasiae a fide et a religione.
Opportunum ideo erit ut Concilium non tantum in sollemnibus
lectionibus et monitionibus insisteret olim a Summis Pontificibus Pio XI
(Casti Connubii) et Pio XII datis, et condemnationem roboraret huius
praxis legi divinae et iuti naturali contrariae; sed etiam ut, vestigia pre-
mens Pii XTI, studio subiciat et criteria certa stabilire satagat citca reme-
dia conceptionis quae scientia genesiaca proponit efficacia et tamen vio-
lationi legis divinae non obnoxia. Quod quidem conscientias innu-

meras sine dubio pacaret et remedia apponeret malis lugendis quae ex hac
deordinatione, in dies ingravescente, miserabiliter promanant,

2. Oporteret etiam Concilii attentionem ad alias praxes vertere
quae in hac re expetrimenta scientifica, ordine divino petsaepe posthabito,
et rectae conscientiae furibus passim conculcatis, apud gentes facile divul-
gantur et fucatae technicae nomine commendantur, scl. foecundatio artifi-
cialis mulieris et incubatio, ut dicunt, humana seu resectio uteri foecun-
dati in una muliere et in alteram translatio et insettio.

3. A Concilio forsan etiam commendandum esset ne magistri theolo-
giae moralis a vera et genuina natura huius disciplinae devient, ita ut
Th. Moralis in nostris scholis non ethica mere naturalis evadat, sed stricte
et specifice christiana, ob primatum caritatis in Deum et hominem tam-
quam centrum universae tractationis; non scientia moralis tantum pecca-
torum, sed perfectionis praecipue et Christi imitationis; non mera casui-
stica, sed vera theologia virtutum.,

De reformatione Ecclesiae

In pluribus locis disputatur de necessitate moderandi et coércendi
animum illum omnia in unum ordinandi seu nimiam, ut aiunt, centra-
lizationem Ecclesiae, quae ansam accusationibus acatholicotum contra
Sanctam Sedem facile offert et obicem praebet unioni oecumenicae et
incondicionatae acatholicorum, qui actualem Ecclesiae catholicae struc-
turam latinismi incusant, romanismi aut italianismi.

Tale votum non esse tantum « quid instinctivum et vitale » dicitut,
quod pari gressu procedit cum sensu in dies acutiore, in hominibus catho-
licis modernis, circa libertatis et personalitatis cultum, sed etiam commu-
nem esse adspirationem, quae echum et resonantiam facile habet in cit-
culis theologicis, in coetibus ecclesiasticis, adhuc in Universitatibus magno
nomine praeditis.

Concilium ideo iudicare deberet de ratione et veritate, de commodis
atque incommodis quae ex proposita teformatione derivari possent:

1. Distensio quaedam in exetcitio jurisdictionis Summorum Pontifi-
cum et Curiae Romanae; quae quidem, si hae voces attendantur, ultra
quod iustum est producitur ob rationes historicas iam superatas, et Epi-
scopos parvi aut minoris pendit, eosque meros mandatarios considerat,
cum detrimento iurisdictionis eorum ordinariae, ex iure divino prove-
nientis.

2. Moderatio eotum quae in te doctrinali praecipiuntur: ) quoad
novorum dogmatum definitionem; ) quoad doctrinarum censutam sive
condemnatoriam sive prohibitivam, quae saepe saepius molesta aestima-

tur et inefficax evadit ad librorum seu sententiatum evulgationem compri-
mendam; ¢) quoad propositionem auctoritariam doctrinarum in Docu-
mentis sollemnioribus. Quae omnia libertatem atque studium investiga-
tionis et discussionis theologorum nimis coarctant.

3, Magis efficax fortasse foret universalizatio, ut ita dicam, Ecclesiae
in suis Organis repraesentativis et rectotibus, quod est temporibus nostris
maxime accommodatum. Mundus enim, ut petspicue animadvertitur, ad
magnas unitates universales sensim procedit, in quibus « ad tutamen
yocantur ea omnia quae in mundo latino-occidentali praestantia antiqui-
tus fuerunt ». Quod desideratur 4) in s. Collegio Cardinalitio, in quo
omnes totius mundi communitates christianae repraesentandae essent;
b) in Congregationibus Romanis; ¢) in Missionibus Diplomaticis.

Caelibatus atque officium divinum

Quoad obligationes quas clerici, vi ordinationis et iuxta Turis Can.
praecepta habent, praesertim vero caelibatus, non parva Nobis sollicitudo
impraesentiarum inest: multa enim ad aures insusurrantur inter sacerdo-
tes, multae anxietates atque curae in sacrorum pastorum animis susci-
tantut, multas lacrimas, easque amaritudine plenas, Ecclesiam hinc illinc
profundere videmus; quot etiam pericula et difficultates, his diebus vere
lugendsis, in quibus adeo hominum luxuries invaluit et malitia, inferni cal-
liditas et socordia! .

1. Concilium, autumor, argumentum hoc ptraecipuum in disciplina
sacetdotali et apostolica praetermittere nequit, illud examini subicere et
affirmare iterum atque iterum studebit, ut sacra lex, coetus sacerdotalis
decus atque ornamentum et pignus atque securitas laboris apostolici effi-
cacis, in sacerdotio catholico intemerato fulgore semper eniteat.
Oportebit etiam ut Concilium oecumenicum malis undique grassan-
tibus remedia praebere insistat et documenta sacerdotibus dare, ne talis
honor illis, incuria, impudentia aut malitia, onus importabile fiat, ne tan-
tus decor atque decus in ignominiam vertatur atque infamiam, ne pignhus
foecunditatis apostolicae, in bonum et aedificationem fidelium datum, in
scandalum et in cladem animarum vergat.

2. Relate ad Divinum Officium, in omnium votis est ut quam primum
Breviarium reformetur et ad justos limites ducatur hoc divinum pensum,
ut spiritum vere nutriat non fastidiat, solamen animae sacerdotis sit non
spirituale detrimentum. Pietas enim supetnaturalis, etiam atque maxime
in sacerdote, erit semper unio personalis atque contactus, ut ita dicam,
cum Deo; laudatio proinde officialis Ecclesiae nequit dici emissio vocis
effectu personali carens et motionis atque devotionis internae expers. Offi-

cium Divinum ordinari tali modo deberet, opinor, ut otatio officialis sa-
cerdotibus tempus aptum ruminationi, meditationi, affectibus personali-
bus relinquat.

In reformatione ideo, Officium ad modum atque ad limites conve-
nientes reducatur et nimis ne protrahatur, ita ut hoc divinum et cotidia-
num onus personalem ad Deum cordis ascensionem foveat non suffocet,
spiritum roboret non fatiget, instrumentum progressus spiritualis sit non
spirituale detrimentum, digna laus Deo non dedecora in Deum offensio.

De statu perfectionis

Si attenta mente consideramus periculum laicismi simul et materiali-
smi, quod minans ubique terrarum serpit apud catholicas nationes, ani-
mas atque instituta inficiens, non parum expediret ut Concilium oecume-
nicum antiquas et perennes declarationes renovaret de excellentia statuum
perfectionis,

Oporteret etiam errores quosdam animadvertere et damnare in hac
re his nostris temporibus detectos, quos quidem Pius XII, f. rec., non
semel sive verbis sive scriptis profligavit.

Etiam naturam atque essentiam petfectionis christianae declarare op-
portunum videretur, quod in ea elementum substantiale definire ot qui
sint characteres specifici spiritualitatis dicere in diversis statibus qui in
Ecclesia exstant, cum clericalium, tum religiosorum atque laicorum.,

De redistributione cleri

Melior et sapientior distributio sacerdotum in dioecesibus magnhum
equidem problema est, quod Concilium oecumenicum posset utilissime
examini Patrum subicere, in bonum Feclesiae,

Regiones et dioeceses sunt in quibus, ex variis causis, abundant sa-
cerdotes, pullulant vocationes, vita atque mores christiani florescunt, actio
pastoralis atque ovium cura facilis evadit, Aliae vero sunt quae fame
pereunt, cum magno detrimento animarum et ministeriorum sacerdo-
talium.

Systema incardinationis sacerdotum dioecesibus, iure actuali vigens,
impedimentum ex magna parte affert, ut clerici per totum Ecclesiae terri-
torfum facile distribui possint, quod secum fetret solutionem magnhorum
problematum pastoralium huius tempotis,

Organum seu institutum nationale supradioecesanum

Nonnulla sunt negotia, his nostris temporibus, quae ambitum et cha-
racterem induunt supradioecesanum, quorum administratio et regimen
in toto territorio civili aut natione Ecclesiae competit. Ea quidem solvi aut
moderari efficienter et uniformiter necessarium est, sed revera nequit hoc
fieri, ex defectu Organi seu Instituti in hoc ordine competentis.

Nec Sedi Apostolicae facultas est ut ea dirimat nec illi forsan expe-
dit talibus se negotiis implicari, cum detrimento iuris atque actionis epi-
scoporum; nec Conciliis Nationalibus, quae raro celebrari possunt; nec
Conferentiis, ut dicunt, Metropolitanorum aut Episcoporum, quae pet-
sacpe inefficaces sunt propter defectum auctoritatis et competentiae; nec
Primati aut Metropolitis et similibus, qui praecellentiam mere honori-
ficam habent.

Studio igitur subicienda est possibilitas et convenientia et etiam modus
constituendi in diversis Nationibus aut tetritoriis Institutum seu Orga-
num quoddam, auctoritate supradioecesana praeditum, quod, sive ex de-
legatione et ductu Sanctae Sedis sive ex delegatione expressa aut impli-
cita Ordinariorum omnium illius nationis, procul tamen periculis nationa-
lismi amotis, his negotiis praesit, eaque dirigat, ordinet atque auctoritative
solvat.

Experientiae in diversis Ecclesiae partibus factae, modum atque sche-
ma indicere facile possunt, ut tale Organum seu Institutum constituatut.

De exemptione Religiosorum

Offendiculum fere semper constituit relationibus inter sodales religio-
sos atque Episcopos privilegium exemptionis, ab Ecclesia religiosis vitis
concessum. Quod quidem amissam coordinationem et collaborationem
explicat in operibus et laboribus apostolicis ab religiosis aut sacerdotibus
moderatis, in societatibus stricte religiosis aut in iis quae characterem
induunt dioecesanum. Inde etiam molestiae atque rixae, quae cum fidelium
scandalo quandoque habentur inter clerum saecularem et religiosum, inter
episcopos atque religiosos ordines, quaeque in mutuis relationibus fre-
quentissime versantur. :
Prudens quaedam et moderata independentia seu autonomia, ut verbo
actuali utar, a potestate episcopali religiosis omnibus necessaria profecto
est, in his scilicet quae ad regimen internum spectant, ad ministeria quae
q?sis peculiari modo adscripta sunt, ad ea denique quae oecumenicam ta-
tionem prae se ferunt.

Ut haec omnia vitari hinc deinceps possint, oporteret ut Concilium

conceptum atque definitionem exemptionis pro omnibus religiosis stabi-
liret, non ut quorumdam eorum privilegium privativum, quod funda-
mento caret cum ratio concessionis prorsus sublata sit, sed ut moderata
quaedam sui iuris ordinatio, natura rerum atque personarum expetita.

De paroeciarum nimia extensione in civitatibus

Ex magnis difficultatibus quae laborem pastoralem sterilem reddunt
motusque apostolicos atque impetus morantur in patoeciis magnarum ur-
bium, potissima fortassis est abnormis illa extensio tertitorialis atque hu-
mana paroeciarum in illis existentium, quas barbaro nomine « macropa-
roecias » appellant.

Ministerii paroecialis complexus, rerum atque negotiorum magnus
numerus, qui sacerdotes talibus paroeciis adscriptos in administrationem
« burocraticam » et in curam fidelibus praestandam impense intentos at-
que immersos detinet, fabricationes atque aedificia civica, quae paroeciam
efformant, fidelium dispersio atque disiunctio, ratione laboris et societatis,
quae in dies maxime implicantur, paroeciam, si multorum hominum vo-
cibus aurem praebeamus, institutionem in discrimine positam demon-
strant, confractam aut pene confectam.

Re quidem vera difficultatum maxima pars, ne dicam omnes, ex hoc
phaenomeno « macroparoeciatum » promanat, quae immani magnitudine
atque extensione, impari atque exiguo sacerdotum humeto, nequeunt
tustum ac definitum paroeciae schema evolvere et ad perfectionem ducere.

Concilium idcirco studio submittere hoc phaenomenon oporteret, re-
gulas de extensione paroeciatum allatas urgere novisque legibus, si opus
est, pro temporum adiunctis, institutionem paroecialem firmare atque
complere, "

Labor apostolicus inter opifices

Sedula semper fuit atque indefessa Ecclesiae cura, ut ministeriufn
pastorale impigre exerceretur inter homines labori atque operae deditos,
hisce nostris temporibus praesertim, cum nhecessitatem magis magisque
in dies ingravescere videretur. Quod quidem difficultatibus non caret; opi-
ficum enim coetus, inter quos latissime, per plures annos, doctrinae so-
cialismi et communismi sive aperte sive larvate propagatae sunt atque
mente et vocibus agitatae, longe abest ab Fcclesia in omnibus fere natio-
nibus, hominum scelestorum malitia, quandoque vero bonorum incuria.

Nihil ergo mirandum, ad hanc apostasiam opificum tollendam, ad
maxima hostilitatis, diffidentiae, indifferentiae, ignorantiae obstacula de-

vincenda, Ecclesiam catholicam tot adhibuisse atque aptasse mediorum,
tot viarum tentasse atque excogitasse.

Concilium oecumenicum, hoc nostto tempore antonomasia sociali ce-
lebrandum, in quo ideas et acceptionem antiquiores circa vitam atque
historiam penitus eversas atque supetatas videmus, non poterit hoc
maximum negotium, quod materna Ecclesia viscera angit, diligentissime
non considerare, ea quae experientia docuit in re examini iterum subicere,
methodum atque viam demonstrare quam, defectibus seu erroribus pur-
gatam, omnibus sive laicis et religiosis viris sive sacerdotibus et episcopis
affabre adlaborantibus, nihil ab ea deflectendo, sequi oporteat, ut Deo
opificum turma iterum lucrari et fidei rursus atque caritati christianae
reddi possit.

Marxismo atque Communismo, qui coetus « proletarios », uti dicitur,
allicit et attrahit, apostolatum actionis et testimonii Ecclesia apponere
debet, iuxta principia et leges a Concilio proposita.

De actione apostolica laicorum

Ubique terrarum hoc potissimum in votis est, de hoc potissime agi-
tur, ut actio seu labor apostolicus laicorum qui Associationibus religiosis
nomen dederunt pari gressu procedat cum labore apostolico sacerdotum.
Nondum in Ecclesia iustam habemus rationem atque legitimam intelligen-
dae Actionis catholicae normam: haec enim Hierarchiae catholicae Orga-
num Officiale vocatur, ac si ceterae Associationes apostolicae pari modo
actioni catholicae non incumberent aut Ecclesiae catholicae officiales mi-
nime essent.

Hinc rixae, hinc zelotypiae, hinc unitas in negotiis sive promovendis
sive moderandis aut evolvendis toties desiderata, hinc denique efficaciae
et exitus destitutio in nobilissimis apostolici muneris actibus atque factis.
1. Actionem ideo catholicam definire convenit, illam dico quae ex
omnibus Organis Associationibus, Institutis completur quae, ab Eccle-
sia probata, originem ab institutionibus ecclesiasticis ceperunt aut ab eis
reguntur ac moderantur, quibus vero laici adhaeserunt ut sacerdotum et
sacrorum Pastorum in regno Dei dilatando validi essent adiutores.

2. Statutum aut saltem ipsius genetalia lineamenta stabilire de apo-
stolatu laicorum in Ecclesia, ut Actio catholica.

3. Interest praesertim ut normae atque principia afferantur ad ef-
formanda et coordinanda Organa internationalia Actionis catholicae et
Cooperationis internationalis, auctoritate et efficacia praedita apud ea
maxima Instituta quae influxum in nationum et universi orbis regimine
exercent: ¢) acta diurna seu ephemerides, Radiophonia, TV., Cinema-

tographia, etc.; 5) Organa ad culturam fovendam; ¢) Instituta caritatis
et beneficentiae (ad emigrantes, fugitivos, exules, opifices iuvandos).
Pius Papa XII, f. r., homines catholicos his omnibus adesse, in his assi-
due versari atque adlaborare vehementer volebat; catholici autem nostti
physice atque moraliter ab his Organis internationalibus absunt.

De Missionibus et de mundo nigro

Litterarum Enc. Fidei donum vestigia terens, Concilium in mentem
Patrum tevocare atque animo considerare deberet quantum Ecclesiae
problema et aenigma constituat quod nationes atque gentes, hucusque
rudes et incultae imo barbariae proximae, agitationibus et doctrinis anti-
christianis, saltem profecto acatholicae, allecatae atque vexatae, ad lucem
progressus et culturae civilis repente quasi excitentur, ex. gr. gentes Afri-
cae, mundus niger. Quod quidem rem attente consideranti non patum
affert sollicitudinis atque curae.

Hominum nigrorum perturbatio et in eis rerum novarum cupiditas
hoc maxime contendit ut propius ad vitam digniorem atque humaniorem
accedant, ut ad mundum eruditiorem et cultiorem veniant, ut sui iuris
tandem sint, quin communi bono cooperare desinant una cum ceteris
terrarum populis,

Ecclesia nequit huic negotio non consulere, legesque ferre debet op-
portunas in hac reapse gravissima et sollemni occasione, cum Concilii
oecumenici celebratione, tum adventu atque nativitate tot populorum,
qui ab agresti cultu ferisque moribus sese conferunt ad civilis vitae huma-
nitatem, quae quidem -—— en negotii momentum — et christiana esse
potest et achristiana et antichristiana.

De usu linguae vulgaris in Sacra Liturgia

Studio et decisionibus Concilii subicienda esset etiam magna illa ea-
demque tenuis et acuta quaestio de usu linguae vulgaris in liturgia, prae-
sertim vero in celebratione sanctae Missae.

Res ardua profecto est, in qua summa prudentia et ponderatio neces-
sariae sunt.

Ex una enim parte, 4) hoc fideles, imprimis religiosiores, postulant,
hoc non ignobilis nominis liturgistae atque pastoralis theologiae cultores;
b) usus etiam linguae vulgaris, ut conicere licet, multum faveret partici-
pationi activae fidelium in sacrosancto Missae sacrificio.

Ex alia vero parte, a) difficultas adest interpretandi multa archaica

verba, quae latine dicta aures non offendunt, sed in linguas vernaculas
translata vehementer strident; ) histotia ritualium protestantium et re-
formatorum nos diligenter cavere admonet; ¢) character arcanus sacrae
Actionis hoc idem suadet.
Si liceat meam sententiam modeste aperire, hoc unum concedi posset
in re, et fortasse expediret: ) usus linguae vernaculae in Missa catechu-
menorum, quae ad liturgiam verbi maxime pertinet, atque in gratiatum
actione; &) in canticis religiosis — non stricte liturgicis — quae in omni
genere Missarum, sive lectis sive cantatis atque sollemnibus habeantur.
Hoc, ni fallor, petitionibus liturgistarum et fidelium satisfaceret et
Missa characterem « mystericum » plene setvaret, si scl. Canon sectete
dici pergat.
Leges ieiunii atque abstinentiae

Norma clata, obiectiva atque practica, circumstantiis et condicionibus
vitae modernae adaptata desideratur, quae aperte et indubitanter definiat
in quo essentia legis iefunii sita sit et ad quid abstinentia obliget.

Ex altera parte, liturgia, quadragesimalis praesertim, fere cotidie ite-
ratis verbis ieiunii observantiam ob rationes pastorales commendat et in-
stantet petit. Ex alia parte, lex ecclesiastica, quae ex constanti traditione
idem exigit, sive propter mitigationes in praxi introductas his proximis
temporibus sive propter benignas interpretationes auctorum, fere obso-
leta dicenda est et a fidelibus, ad laxismum proclivibus, facile parvi pen-
ditur. Ex alia denique, condiciones sociales atque physiologicae non
parum mutatae sunt.

Hinc dissonantia evidens inter liturgiam, cum suis formulis venera-
bili usu consecratis, leges et vitam.

De kalendarii reformatione

e

Licet in praxi perplures praevideantur difficultates, quae in praeiudi-
ciis praesertim fundamentum habent et in inveterata iteratione, hispanice
« rutina », posset tamen Concilium oecumenicum Kalendarii reformatio-
nem examinare et aggredi, ex qua, ut conicere licet, tot commoda pro
vita civili et liturgia exsurgere possent. Quae reformatio amplecti deberet
ex. gt.:

Dierum, hebdomadarum atque mensium definitionem;

Festorum mobilium suppressionem;

Paschae celebrationem in die fixo semper pro semper designato.
1. Kalendarii reformatio et nova statuitio, ut videtur, sufficienter
studio peritorum subacta est, et technici, ut etiam videtur, in consensum

fere unanimem venerunt circa schema ab Unione Nationum confectum et
propositum,

2. Rationes et argumenta in quibus, sub aspectu sociali et civili, Ka-
lendarii reformatio sustentatur ab omnibus nota sunt. Sub adspectu reli-
gioso etiam, et in primis quoad liturgicam reformationem, quae est in vo-
tis, plures et magnae utilitates praevidentur, et, ipso facto, reformationis
problemata solvuntur non pauca, quae ex mobilitate Paschae et domini-
carum promanant,

3. Desideratae reformationis opportunitas in uno Concilio posita est,
quae quidem reformatio unioni totius Ecclesiae non parum conferret.
Sancta Sedes, quae initio et in genere reformationis ideam excepit, ad
auctoritatem futuri Concilii quaestionem seu negotium Paschae et hebdo-
madarum distributionis semper mandavit.

De celebratione S. Missae et de Communionis Sacrae distributione

Codicis 1. Can. normae et facultates a Ss. Congregationibus anno 1918
sq. concessae quoad tempus et locum sanctae Missae celebrandae, si ad
praxim communem attendimus, obsoletae videntur, siquidem respondent
vitae adiunctis omnino diversis et insuper, vi frequentium dispensationum
et concessionum, deturpatae sunt atque abscissae. Adhuc autem norma
in Motu proprio « Sacram Communionem » data explicatione atque am-
pliatione indiget.

Hinc peropportunum iudico: 1) ut aperte stabiliatur et definiatur
norma quae orientationes aut leges liturgicas a Sancta Sede promanantes
colligat et apette statuat pro universa Ecclesia: a) horae etiam praecisae
statuantur in quibus Sacrum litari liceat tum in diebus feriatis quam in
diebus festivis et in specialibus sollemnitatibus (puta Congressus, Con-
centrationes, Missiones, etc.), quin recursus ad S. Sedem necessarius sit in
unoquoque casu. Quod quidem declarare oportebit quoad tempus noc-
turnum, matutinum atque vespertinum. 4) Item, relate ad locum, in
ecclesia, in oratoriis, sub dio, in mari, in vehiculis ferratis, in aéronavibus,
attentis mutatis condicionibus securitatis et decoris.

2) Quoad S. Communionis distributionem, solvere difficultates opor-
tebit: 4) in ordine ad Missam, an distribui possit separatim ab ea; 4) an
etiam quacumque hora diei et noctis porrigi possit, ad fovendam pietatem
et necessitatibus occurrendum.

Salvis semper, ut patet, legibus ieiunii eucharistici.

De diebus festivis

Desideratur etiam 4 Concilio oecumenico norma praecisa, clara, obiec-
tiva, temporum condicionibus respondens:

4) de numero festorum quae in Ecclesia universa uniformiter et
sub praecepto observari debeant, de eorumque assighatione iisdem diebus
pro omnibus regionibus. ‘

b) De natura atque condicionibus laboris servilis in eis prohibitis.
1. Quoad primum, ob legitimas consuetudines aut peculiaria indulta,
praxis tam varia in Ecclesia est, a lege communi Codicis (c. 1247, seq.)
distincta, ut admirationem excitet, imo saepe confusionem in conscientiis
fidelium, qui hodie facillime ex una in aliam regionem commeare solent.
2. Quoad secundum dicendum partitionem in C.I.C. allatam (c. 1248),
illam etiam apud theologos moralistas vigentem, nimis vagam atque im-
praecisam videri et condicionibus socialibus undique superatis responden-
tem. Diversitas insuper criterii atque sententiarum apud moralistas et
confessarios efficaci modo ad laxismum fideles adducit et ad conscientiae
deformationem in hoc negotio.

#3 ArcTturus TABERA ARAOZ
Episcopus Albasitensis

2
Exc.m1 P. D, ALPHONSI RODENAS GARCIA

Episcopi Almeriensis (Almeria)

21 decembris 1959
Eminentissime Domine,

Litteris Eminentiae Vestrae die 18 iunii 1959 sub Prot. N. 1 C/59-110
datis, omni cum reverentia rescribens, primum Eminentiae Vestrae ob
dilationem huius responsionis quae non ultra diem primam septembris
anni currentis differri debuit, humiliter veniam peto.

Circa res et argumenta quae in futuro Concilio tractari poterunt, haec,
inter alia, examini subiicienda mihi videntur:

L. De unione ecclesiarum cum Ecclesia Catholica, earum, nempe ec-
clesiarum quae protestantes aut schismaticae appellantur. Omnibus com-
pertum est quam ardens sit desiderium sive ex parte catholicorum, sive
€x parte ipsorum dissidentium ut hoc problema religiosum solutionem

habeat .

1. De Beata Maria Virgine omnium Gratiarum Mediatrice. Huius
veritatis lux in diem crescit; quanto magis effulgebit si de eius enuclea-
tione futurum Concilium tractet!

II1. De revisione exemptionis religiosorum. Vera et efficax coordi-
natio omnium associationum quae in apostolatu laborant nequit fieri ab
Episcopis nisi fideles omnes aliquo modo illi subdantur,

IV. De apostolatu laicali in Ecclesia. Huius apostolatus notio, am-
bitus et relatio cum ecclesiastica hierarchia desideratur.

V. De usu linguae vulgaris in Liturgia praesertim in Sacramentorum
administratione. Hodiernis temporibus fideles exhortantur ad participan-
dum in sacris functionibus; unde necessarium est ut bene intelligant cae-
remoniarum sensum, quod sine usu linguae vulgaris obtineri non est
possibile,

VL. De simplificatione — non reductione — recitationis Officii divini.

VIL. De vitae christianae genuino sensu. Bxistit enim schola largior,
ut ita dicam, quae admittit vitam pietatis et sacramentorum frequentem
receptionem simulque mundanam conversationem quae in relationibus
praematrimonialibus, in diversionibus, in vestibus, etc. normis christianae
moralitatis oppositis, manifestatur.

VIIL. De capitulis canonicorum. Capitulum canonicorum ad hoc insti-
tutum est ut sollemniorem cultum Deo in ecclesia exhibeat. Attamen dan-
tur tantae causae quibus canonici ab adsistentia a choro excusantur!

Sunt et alia multa argumenta quae studio Concilii offerri possent, sed
hae non possunt non tractari.

Quae quidem cum ista Pontificia Commissione communicans, Emi-

nentiae Vestrae quo par est obsequio aestimationem obtestor, sacramque
Purpuram deosculans me profiteor

